
Shri Sabhanatha Pancharatna Stotram

ஶ்ரீஸபா⁴நாத² பஞ்சரத்நஸ்தோத்ரம்

வந்தே³ சந்த்³ரகலாத⁴ரம் ம்ரு’க³த⁴ரம் வந்தே³ ஜக³த்பாலகம்
வந்தே³குஞ்சிதபாத³மீஶமநிஶம் வந்தே³ புரத்³வேஷிணம் ।
வந்தே³ ஹேமஸபா⁴பதிம் நடபதிம் வந்தே³ க்ரு’பாம்போ⁴நிதி⁴ம்
வந்தே³ऽஹம் ஶிவகாமிநீஸஹசரம் வந்தே³ஸபா⁴நாயகம் ॥ 1॥
வந்தே³ சந்த்³ரதி³நேஶவஹ்நிநயநம் வந்தே³ऽதிஸௌம்யாக்ரு’திம்
வந்தே³ நிர்மலமப்ரமேயமதுலம் வந்தே³ ஶிவம் ஶூலிநம் ।
வந்தே³ பர்வதபுத்ரிகார்த்³த⁴வபுஷம் வந்தே³ஸுமந்த³ஸ்மிதம்
வந்தே³ऽஹம் ஶிவகாமிநீஸஹசரம் வந்தே³ஸபா⁴நாயகம் ॥ 2॥
வந்தே³ ப⁴ஸ்மவிபூ⁴ஷிதம் ப⁴யஹரம் வந்தே³ऽஹமாநந்த³த³ம்
வந்தே³ஶைவஸுமந்த்ரராஜநிலயம் வந்தே³கு³ரூணாம் கு³ரும் ।
வந்தே³ஷண்முக²விக்⁴நராஜஜநகம் வந்தே³ பரம் வ்யோமக³ம்
வந்தே³ऽஹம் ஶிவகாமிநீஸஹசரம் வந்தே³ஸபா⁴நாயகம் ॥ 3॥
வந்தே³ பூ⁴தக³ணாதி⁴பம் ஶஶிநிப⁴ம் வந்தே³ பஶூநாம் பதிம்
வந்தே³ ப⁴க்தஸுரத்³ருமம் ச வரத³ம் வந்தே³முராரீடி³தம் ।
வந்தே³ தில்லவநேஶ்வரம் ஶிவகரம் வந்தே³ ப⁴வோத்தாரகம்
வந்தே³ऽஹம் ஶிவகாமிநீஸஹசரம் வந்தே³ஸபா⁴நாயகம் ॥ 4॥
வந்தே³ பாஶவிமோசகம் ஸ்மரஹரம் வந்தே³ யமஸ்யாந்தகம்
வந்தே³ தி³வ்யமஹோக்ஷக³ம் கு³ணநிதி⁴ம் வந்தே³ மகா²தீ⁴ஶ்வரம் ।
வந்தே³ தம் நிக³மாக³மைரபி⁴நுதம் வந்தே³ ம்ரு’ட³ம் ஶங்கரம்
வந்தே³ऽஹம் ஶிவகாமிநீஸஹசரம் வந்தே³ஸபா⁴நாயகம் ॥ 5॥
இதி ஶ்ரீஸபா⁴நாத² பஞ்சரத்நஸ்தோத்ரம் ஸம்பூர்ணம் ।

